ТАТАРСТАН РЕСПУБЛИКАСЫ

 ЛАЕШ МУНИЦИПАЛЬ РАЙОНЫ 

МБГБУ “ТАТАР ЯНТЫГЫ ТӨП ГОМУМИ БЕЛЕМ МӘКТӘБЕ”

Җырлап үттем    данлы көрәш кырын, 

             Җырлап килдем тормыш языма... 
 (8 – 9 нчы сыйныф укучылары катнашында 
интеллектуаль уен)

Укытучы:

Насырова Әлфия Хамисовна- 

татар теле һәм әдәбияты укытучысы
Татар Янтыгы авылы

15 февраль, 2014
Тема.     Җырлап үттем    данлы көрәш кырын, 

             Җырлап килдем тормыш языма... 

Максат.

1. Муса Җәлил тормыш юлын, иҗатын искә төшерү.

2. Әдип иҗатына мәхәббәт тәрбияләү

3. Муса Җәлил иҗаты белән кызыксындыру
Төре:  Викторина

Катнашалар: 8 – 9 нчы сыйныф укучылары
Сыйныфтан тыш чараның барышы.

Укытучы. 

Хәерле көн, хөрмәтле укучылар, укытучылар! Бүген без сезнең белән күренекле татар шагыйре, Советлар Союзы герое, Ленин премиясе лауреаты Муса Җәлилгә багышланган “"Җырлап үттем    данлы көрәш кырын, 

Җырлап килдем тормыш языма..."  дигән иртәгә җыелдык. 
Муса Җәлилнең бөтен иҗаты – батырлык үрнәге. Дөнья әдәбияты тарихында иҗатлары белән исемнәрен мәңгелек данга күмгән күп шагыйрьләр бар. Ләкин, шагыйрь һәм герой Муса Җәлил кебек, әсәрләре белән генә түгел, бәлки үлеме белән дә исемен мәңгеләштергән шагыйрьләр бик аз. Менә алар: инглиз шагыйре Байрон, венгр шагыйре Петефи, чех язучысы Юлиус Фучик һәм, ниһаять, Җәлил.

1 нче укучы:

Моабитны күрдем төшемдә мин,

Фашистларны күрдем төшемдә.

Күрмәсәңче, дөнья, беркайчан да,

Күрмәсәңче моны өнеңдә.

2 нче укучы:

Тәрәзәсе тимер пәрәвезле,

Һәр ишеге кат-кат йозаклы.

Үтерелергә сәгать калган чакта

Нигә минут озын бу чаклы?

3 нче укучы:

Дивардагы акшар асларында

Кансыл кызыл хәреф эзләре,

Кар астында калган гүрләр, гүя,

Җәлилләрнең соңгы сүзләре.

4 нче укучы:

Бармагымны ярып, каным белән

Соңгы сүзне яздым диварга:

Кем дә булса, бәлки, исән булса,

Алып чыгар аны дөньяга.

1 нче алып баручы:

Белорус шагыйре Петрусь  Бровка болай дип язды: шагыйрь җиңүгә ышанды, һәм ул җиңү көне килде. Ватаныбыз өчен гомерләрен биргән күпсанлы геройлар арасында Муса Җәлил исеме сүнмәс йолдыз булып һәрвакыт янар.

5 нче укучы:

Мин югалдым дуслар арасыннан,
Оныттымы инде күбәүләр?

Юк, юк,

Мине сөя, сагына, көтә торган

Йөрәкләр бар, алар меңәүләр.

6 нче укучы:

Артыннан кайтты җырлары

Сөекле туган җиренә.
Картаймый, һаман яшь килеш

Сыенды газиз иленә.

-Муса! – ди аңа сөйгәне,

-Әткәй!- ди аңа баласы,

- Җәлил! – ди сәхнә авазы,

- Герой! – ди Ватан-анасы.

7 нче укучы:

Әйткәнеңчә, синең җырлар, Муса,

Ил кырында чәчәк аттылар.

Үз илендә алар көч һәм ялкын,

Мәңге сүнмәс яшәү таптылар.

2 нче алып баручы:

Муса Җәлилнең көрәштәшләре дә берсеннән-берсе батыр, берсеннән-берсе  Туган илләрен ныграк яратучы, берсеннән-берсе фашистларны ныграк күрә алмаучы кешеләр иде. Фашистлар суды аларның башларын кисәргә хөкем итте. Бу исемнәрне беркайчан да онытмыйк:

(Һәр исемне бер укучы әйтә)
· Гайнан Кормаш

· Фоат Сәйфелмөлеков

· Абдулла Алиш

· Фоат Булатов

· Муса Җәлил

· Гариф Шабаев

· Әхмәт Симай

· Абдулла Баттал

· Зиннәт Хәсәнов

· Әхәт Атнашев

· Галләнур Бохараев

Укытучы. Рәхмәт, укучылар!
Муса Җәлил диюгә,татар халкын, ә татар халкы диюгә, Муса Җәлилне күз алдына китерәсең. Аның шәхесен һәм батырлыгын бөтен дөнья белә. Димәк, ул чын мәгънәсендә халкыбызның бөек шәхесе, горурлыгы. Ә менә без Муса Җәлил иҗатын ни дәрәҗәдә беләбез икән? Әйдәгез, укучылар, көчебезне сынап карыйк әле. Интеллектуаль уенда ике команда катнаша. 9 нчы сыйныф кызлары командасы - “Кызыл ромашкалар”, ә 8 нче сыйныф кызлары командасы – “Җырларым” дип атала. 
I тур. Кем тизрәк? 

Бу - Муса Җәлилнең тормышы һәм иҗаты буенча белемнәрне тикшерү бәйгесе. Сораулар тизлеккә бирелә. Кем алдан җавап бирә, очко шул командага бирелә.

· Муса Җәлилнең әнисе кем исемле? (Рәхимә)

· Муса Җәлил ничәнче елда хөкем ителә? (1944, 25 август)

· Муса ничә көн тоткынлыкта була? (791)

· Тоткынлыкка ничәнче елда эләгә? (1942)

· Муса Җәлилнең кызының исеме ничек? (Чулпан)

· Беренче шигыре ничәнче елда һәм нинди псевдоним астында чыга? (13 яшьтә, Кечкенә Җәлил)

II тур. Капитаннар бәйгесе.

· Ромашканың таҗ яфракларына 6 сорау язылган. Командирлар ромашка таҗларын чиратлап алар һәм бирелгән сорауга конкрет җавап бирәләр

· М.Җәлил ничәнче елда һәм кайда туган? (1906 нчы елның 15 нче февралендә. Оренбург өлкәсе Мостафа авылында.)

· М.Җәлил исемен мәңгеләштерү өчен нәрсәләр эшләнде? ( М.Җәлил музее бар, һәйкәл куелды, М.Җәлил исемен урамнар йөртә, опера-балет театры һ.б.)

· Әтисенең исеме ничек? (Мостафа.)

· “Хөкем алдыннан картинасы кем тарафыннан ясалган? (Харис Якупов)

· М.Җәлил ничәнче елда һәм ничек үлә? (1944нче елның 25 нче августында, гильотинада башын кисәләр.)

· Беренче шигыренең исеме ничек? (Бәхет)
III тур.  “Мине таны” уены. 

Бу турда шагыйрьнең шигырьләреннән өзекләр укыла. Ә сез шигырьнең исемен әйтергә тиешсез.
1. Кичер мине, илем, синең бөек
Исемең белән килеп сугышка,

Данлы үлем белән күмәлмәдем

Бу тәнемне соңгы сулышта.

                        (“Кичер илем”)

2. Юк, барсыннан да элек, 

Тик булса иде ирек,


Кылчым булса кынымда,


Карабиным кулымда,

Сине саклап, туган җирем, 

Мин ирләрчә үләр идем


Данлы сугыш кырында.

                      (“Тик булса иде ирек”)

3. Чәнечкеле тимер чыбык белән 

Уратылган безнең йортыбыз.

Көне буе шунда казынабыз, 

Әйтерсең лә тирес корты без. 

                    (“Кошчык”)

4. Төн утырып шагыйрь шигырь  язды,

Ак кәгазьгә тамды яшьләре.

Тышта давыл иде; бертуктаусыз

Күк күкрәде, яшен яшьнәде.
                     (“Шагыйрь”)

5. Кешеләр сугыша, кан коя,

Киселә меңнәрчә гомерләр.

Төн буе улашып якында

Иснәнеп йөриләр бүреләр.

                    (“Бүреләр”)

6. Мин беләм: бик татлы

Да яшәү тойгысы!

Тик инде мин үләм, 

Бу җырым – соңгысы!

                    (“Соңгы җыр”)

IV тур.  Сайлап ал 
Һәр команда үзенә якын булган теманы сайлап ала. Һәрбер тема эчендә икешәр сорау яшеренгән
	Тормыш юлы

	Иҗаты

	Муса Җәлил образы сәнгатьтә 

	Муса Җәлил образы татар әдәбиятында


· Тормыш юлы
· М.Җәлил кайда туа?

· М. Җәлил 1906 елны Оренбург губернасы Шарлык районы Мостафа 
       авылында туа. 
-  М. Җәлил кайларда белем ала? 

М. Җәлил 6 яшеннән авыл мәктәбендә, аннан соң Оренбургта «Хөсәения» мәдрәсәсендә белем ала. 1921-1922 елларда партия хәрби мәктәбендә һәм Татар халык мәгариф институтында укый. 1925 елда Казанда рабфак бетерә. Герой югары белемне 1921-1931 елларда Мәскәү дәүләт университетының әдәбият факультетында ала. Сугышка китәр алдыннан 1941 елда Минзәләдә политҗитәкчеләр курсында укый.

· Иҗаты

· М. Җәлилнең беренче җыентыгы кайчан чыга? 

                Җәлилнең беренче җыентыгы 1925 елда «Барабыз» исеме астында чыга
· Муса Җәлил образы сәнгатьтә

- «Хөкем алдыннан»  картинасының авторы кем?
                                                   Х. Якупов.
- Муса Җәлил турындагы  нинди кинофильмнарны беләсез? . 

· «Кызыл ромашкалар» -  Телевизион фильм, Эрих Мильшта (Мюллер) сценарие; 
· «Моабит дәфтәре» - нәфис фильм, «Ленфильм».  Сценарий авторлары – Владимир Григорье, Эдгар Дубровский, Сергей Махмудбеков;

·  «Тормыш – җыр» - Казан киностудиясе.

· Муса Җәлил образы татар әдәбиятында

· Муса Җәлил турындагы язылган нинди әсәрләрне беләсез ?

· Р. Ишморат «Үлмәс җыр» 1955

· Г. Хужиев «Безнең Муса» Казан 1957

· Р. Бикмухаметов «Муса Джалиль» Мәскәү 1957

· Ж. Молдагалиев « Җыр турында җыр» Казан 1959

· Юр. Корольков «Через сорок смертей» Москва 1960

· Н. Исәнбәт «Муса Җәлил» Казан 1963

· А. Рошка «Безнең Муса» Казан 1968

· Ш. Маннур «Муса» Казан 1975, 2005

· Г. Әпсәләмов «Агыла да болыт агыла».

· Муса Җәлил турында язылган нинди сәхнә әсәрләрен беләсез?

· «Муса Җәлил» (Н. Исәнбәт);

· “Үлмәс җыр» (Р. Ишморат); 

· “Җәлил» операсы. (Н. Җиһанов мызыкасы, Ә. Фәйзи либреттасы).

V. Кем күбрәк һәм тизрәк
 Муса Җәлилнең сугышка кадәр язылган шигыре яшеренгән. Бу нинди шигырь?
Калын урманда,

Гел кичкә каршы, 

Иштелә моңлы 

Бер кошның тавышы. (“Күке”)
VI. Өй эше Моабит дәфтәрләре турында 
VII. 

Нәтиҗә

